
Na osnovu člana 8., 13., 24., 28., 38., 47., 49., 61., 63., 64. i 65. Pravilnika o osposobljavanju za vozača motornih vozila („Službeni glasnik BiH“, broj 15/07), a u vezi sa čl. 175. do 179. Zakona o osnovama bezbjednosti saobraćaja na putevima u Bosni i Hercegovini („Službeni glasnik BiH“, broj 6/06), ministar obrazovanja i nauke Kantona Sarajevo, donosi

P R A V I L N I K
O USLOVIMA I VISINI NAKNADA U VEZI SA POSLOVIMA PROVOĐENJA PRAVILNIKA O OSPOSOBLJAVANJU ZA VOZAČA MOTORNIH VOZILA 

OPŠTE ODREDBE
Član 1.
(Osnovne odredbe)
(1) Ovim Pravilnikom propisuju se uslovi i visina troškova i naknada u vezi sa poslovima provođenja Pravilnika o osposobljavanju za vozača motornih vozila („Službeni glasnik BiH“, broj 15/07), kao i način vođenja evidencije u vezi sa ovim poslovima.

(2) Ovim Pravilnikom propisuju se i preciziraju ostali uslovi koji nisu u potpunosti utvrđeni ili definisani drugim relevantnim propisima.
Član 2.
(Pristup osposobljavanju)

(1) Osposobljavanju za vozača motornih vozila može pristupiti lice (u daljnjem tekstu: kandidat) koje:  

a)    ima godine života i uslove propisane Zakonom, za pojedine kategorije i potkategorije motornih vozila, i to:


- 16 godina za potkategorije A1 i B1;


- 18 godina za kategorije/potkategorije A, B, BE, C1 i C1E;


-  kategorije C i CE, uz uslov da je upravljao motornim vozilom potkategorije 
               C1 ili C1E najmanje jednu godinu;


-  kategorije D i DE i potkategorije D1 i D1E, uz uslov da je upravljao motornim
               vozilom potkategorije C ili CE najmanje jednu godinu.

b)    posjeduje ljekarsko uvjerenje o zdravstvenoj sposobnosti za upravljanje vozilom odgovarajuće kategorije, ne starije od godinu dana,  

c)    ima bosanskohercegovačko državljanstvo, prijavljeno prebivalište ili boravak u Bosni i Hercegovini, duže od šest mjeseci, kao i strani državljan koji ima odobren stalni ili privremeni boravak u Bosni i Hercegovini, duži od šest mjeseci.  

d)    je sposobno samostalno rješavati ispitne testove i  

e)    ispunjava i druge uvjete propisane za određenu kategoriju.  

(2)    U slučaju osposobljavanja za sticanje prava upravljanja motornim vozilom za kategorije utvrđene članom 184. stav 2. tač. 3 i 4. Zakona o osnovama bezbjednosti saobraćaja na putevima u Bosni i Hercegovini („Službeni glasnik BiH“, broj 6/06), odnosno stavu (1) tačke a) ovog člana, kandidat je dužan, prilikom prijave za osposobljavanje za vozača motornog vozila, dostaviti na uvid važeću vozačku dozvolu i priložiti njenu ovjerenu fotokopiju te dostaviti dokaz o ispunjavanju uvjeta u pogledu dužine upravljanja motornim vozilom te kategorije.  

Član 3.
(Plan i program osposobljavanja)
(1)    Osposobljavanje za vozača motornih vozila (u daljnjem tekstu: osposobljavanje) obavlja se na osnovu plana i programa koji je u prilogu i čini sastavni dio ovog Pravilnika.  
(2)     Osposobljavanje obuhvata teoretski i praktični dio i to iz:  
a)    Propisa o sigurnosti saobraćaja na putevima, sa osnovama poznavanja motornih vozila,  
b)    Pružanja prve pomoći osobama povrijeđenim u saobraćajnoj nezgodi i  
c)    Upravljanja motornim vozilom.  
Član 4.
(Ugovor o osposobljavanju)
Prava i obaveze autoškole i kandidata uređuju se ugovorom u pisanom obliku, koji ima slijedeće osnovne elemente:  
a)    prava i obaveze autoškole, u cilju osiguranja kvalitetnog osposobljavanja kandidata,  
b)    pravo i obavezu kandidata, u skladu sa planom i programom iz prethodnog člana, s pravom promjene autoškole,  
c)    definisanu cijenu nastavnog sata za pojedini nastavni predmet,  
d)    trajanje osposobljavanja.  
Član 5.
(Osposobljavanje iz poznavanja propisa o sigurnosti saobraćaja na putevima)
(1)    Osposobljavanje počinje obukom iz poznavanja propisa o sigurnosti saobraćaja na putevima, sa osnovama poznavanja motornih i priključnih vozila,  
(2)    Nastavni čas iz poznavanja propisa o sigurnosti saobraćaja na putevima traje 45 minuta i kandidat u toku jednog dana može imati najviše četiri časa, sa odgovarajućim odmorima između svakog časa,  
(3)    Nastava iz propisa o sigurnosti saobraćaja na putevima može se izvoditi istovremeno sa najviše 30 kandidata u jednoj grupi.  
(4)    Dnevnik o izvođenju nastave iz propisa o sigurnosti saobraćaja na putevima dat je na obrascu  V1. koji čini sastavni dio ovog Pravilnika.  
Član 6.
(Trajanje osposobljavanja iz poznavanja propisa o sigurnosti saobraćaja na putevima)
Broj sati osposobljavanja iz poznavanja propisa o sigurnosti saobraćaja na putevima utvrđuje se kako je to dato u Članu 7. Pravilnika o osposobljavanju za vozača motornih vozila („Službeni glasnik BiH“, broj 15/07).
Član 7.

(Cijena osposobljavanja iz poznavanja propisa o sigurnosti saobraćaja na putevima)
U skladu sa Članom 8. Pravilnika o osposobljavanju za vozača motornih vozila („Službeni glasnik BiH“, broj 15/07), utvrđuje se jedinstvena cijena nastavnog časa za jednog kandidata za osposobljavanje iz poznavanja propisa o sigurnosti saobraćaja na putevima, u iznosu od 5 KM. U cijenu nastavnog časa uračunat je porez na dodatnu vrijednost.
  

Član 8.

(Provjera poznavanja propisa o sigurnosti saobraćaja na putevima)
(1)    Nakon završenog osposobljavanja iz poznavanja propisa o sigurnosti saobraćaja na putevima, autoškola je dužna obaviti provjeru osposobljenosti kandidata, putem testiranja.  

(2)    O završenom osposobljavanju i provjeri iz poznavanja propisa o sigurnosti saobraćaja na putevima, autoškola kandidatu izdaje potvrdu na obrascu V2. koji čini sastavni dio ovog Pravilnika.  

Član 9.

(Osposobljavanje iz upravljanja motornim vozilom)
(1)    Osposobljavanju iz upravljanja motornim vozilom može pristupiti lice koje položi ispit iz poznavanja propisa o sigurnosti saobraćaja na putevima.  

(2)    Čas obuke iz upravljanja motornim vozilom traje 45 minuta, u okviru 60 minutnog radnog vremena a blok čas traje 90 minuta, u okviru 120 minutnog radnog vremena. Kandidat u toku jednog dana može imati najviše dva časa, sa odgovarajućim odmorima između sati.  

(3)    Prva četiri časa osposobljavanja izvode se na poligonu ili na putu sa manjom frekvencijom saobraćaja, kojeg odredi nadležni organ općine.  

(4)    Dalje osposobljavanje se vrši na javnom putu a nakon 10 sati osposobljavanja, u vozilu kojim se obavlja osposobljavanje, može se nalaziti još jedan kandidat i to bez plaćanja posebne naknade.  

(5)    Za vrijeme obuke u vozilu, pored kandidata i instruktora vožnje, može se nalaziti i rukovodilac autoškole ili lice ovlašteno za nadzor.  
Član 10.

(Osposobljavanje iz upravljanja motornim vozilom A kategorije i A1 potkategorije)
(1)    Vozač-instruktor za vrijeme osposobljavanja kandidata za kategoriju A i potkategoriju A1 u isto vrijeme obavlja obuku samo sa jednim kandidatom, a uputstva kandidatu daje uz pomoć uređaja za komunikaciju na daljinu (komunikator).  

(2)    Kandidat za vozača potkategorije A1 i kategorije A, za vrijeme osposobljavanja na javnom putu, mora na sebi imati prsluk reflektujuće boje sa bijelim slovom "L" u plavom polju i na glavi nositi zaštitnu kacigu.  
Član 11.

(Trajanje osposobljavanja iz upravljanja motornim vozilom)
Broj sati osposobljavanja iz upravljanja motornim vozilom utvrđuje se kako je to dato u Članu 12. Pravilnika o osposobljavanju za vozača motornih vozila („Službeni glasnik BiH“, broj 15/07).
Član 12.

(Cijena osposobljavanja iz poznavanja upravljanja motornim vozilom)
U skladu sa Članom 13. Pravilnika o osposobljavanju za vozača motornih vozila („Službeni glasnik BiH“, broj 15/07), utvrđuje se jedinstvena cijena nastavnog časa za jednog kandidata za osposobljavanje iz upravljanja motornim vozilom za pojedine kategorije u iznosima kako slijedi:

a) A, A1, B i B1 kategorija/potkategorija .................................................... 20 KM.

b) BE, C, C1 kategorija/potkategorija .......................................................... 30 KM.

c) D, D1 kategorija/potkategorija ................................................................. 40 KM.

d) CE, C1E, DE, D1E kategorija/potkategorija ............................................ 60 KM.

U cijenu nastavnog časa uračunat je porez na dodatnu vrijednost.
Član 13.

(Provjera osposobljenosti iz upravljanja motornim vozilom)
(1)    Nakon završenog osposobljavanja iz upravljanja motornim vozilom, autoškola obavlja praktičnu provjeru osposobljenosti kandidata za upravljanje motornim vozilom.  

(2)    O završenom osposobljavanju i provjeri iz upravljanja motornim vozilom autoškola izdaje potvrdu na obrascu V3. koji čini sastavni dio ovog Pravilnika.
  

Član 14.
(Obaveze vozača-instruktora)
(1)    Osposobljavanje za upravljanje motornim vozilom obavlja vozač-instruktor, u skladu sa Zakonom, ovim Pravilnikom i drugim propisima.  
(2)    U dnevniku rada vozača-instruktora prilikom osposobljavanja iz upravljanja motornim vozilom instruktor je obavezan da redovno upisuje časove obuke po nastavnim jedinicama za svakog kandidata.  
(3)    Dnevnik rada vozača-instruktora iz upravljanja motornim vozilom štampa se na formatu A5 i dat je na obrascu V4. koji čini sastavni dio ovog Pravilnika.
Član 15.
(Dokumentacija u vozilu)
(1)    U vozilu za vrijeme osposobljavanja kandidata, vozač-instruktor ima i na zahtjev ovlaštenog službenog lica pokazuje slijedeću dokumentaciju:  
a)  ljekarsko uvjerenje kandidata koji se osposobljava;  
b)  uvjerenje o položenom ispitu iz poznavanja propisa o sigurnosti saobraćaja na putevima, kandidata,  
c)   knjižicu kandidata i  
d)   dnevnik rada vozača-instruktora.  
(2)    Knjižica kandidata štampa se na formatu A5 i dat je na obrascu V5. koji čini sastavni dio ovog Pravilnika.
Član 16.
(Obilježavanje vozila)
Vozila kojima se obavlja osposobljavanje kandidata u upravljanju motornim vozilom obilježavaju se u skladu sa odrednicama datim u čl. 19., 20., 21. i 22. Pravilnika o osposobljavanju za vozača motornih vozila („Službeni glasnik BiH“, broj 15/07).

Član 17.

(Ispitne cjeline)
(1)    Ispit za vozača motornog vozila polaže se iz slijedećih oblasti:  

a)    propisa o sigurnosti saobraćaja na putevima, sa osnovama poznavanja motornih i priključnih vozila,  

b)    upravljanja motornim vozilom.  

(2)    Ispit iz stava 1. ovog člana polaže se posebno za svaku navedenu oblast i ne može se provoditi u dane praznika, nedjeljom i u vremenu između 20,00 i 06,00 sati narednog dana.  

(3)    Kandidat koji polažu ispit iz propisa o sigurnosti saobraćaja na putevima za:  

a)    potkategoriju A1 ne polaže ispit za potkategoriju B1;  

b)    potkategoriju B1 ne polaže ispit za potkategoriju A1;  

c)    kategoriju A ne polaže ispit za kategoriju B, BE i potkategoriju A1, B1;  

d)    kategoriju B ne polaže ispit za kategoriju A, BE i potkategoriju A1 i B1;  

e)    potkategoriju C1 ne polaže ispit za kategoriju/potkategoriju C1E, C, CE, A, A1, B, B1;  

f)    potkategoriju D1 ne polaže ispit za kategoriju/potkategoriju D, DE, D1E, A, A1, B, B1.  

(4)    Ispit iz upravljanja motornim vozilom polaže se za svaku kategoriju odnosno potkategoriju posebno.  

Član 18.

(Organiziranje ispita)
Za polaganje ispita za vozača motornih vozila Ministar posebnim rješenjem imenuje ispitnu komisiju, koja može imati više potkomisija, a posebnim aktom propisuje način rada ispitne komisija i ispitivača za pojedine nastavne oblasti, određuju datum, mjesto i vrijeme polaganja ispita, kao i način zaduženja i razduženja dokumentacije i obavještavanja kandidata o datumu polaganja.
Za početno provođenje ispita određuju se dva ispitna mjesta za kandidate sa područja Kantona Sarajevo i to:

· Parking prostor pored Mosta Suade Dilberović, za kandidate sa područja općina Stari Grad, Centar, Novo Sarajevo, Vogošća i Ilijaš.

· Parking prostor na Dobrinji IV, za kandidate sa područja općina Novi Grad, Ilidža, Hadžići i Trnovo.

Za svako od navedenih ispitnih mjesta formira se po jedna potkomisija, koja u svom sastavu ima dovoljan broj ispitivača iz teoretskog dijela i ispitivača iz upravljanja motornim vozilom, koja ima svog predsjednika, čije su obaveze propisane ovom pravilnikom te posebnim rješenjem i uputstvima.
Radom potkomisija koordinira predstavnik Ministarstva kojeg odredi ministar.

Ministar posebnim rješenjem imenuje i lice koje vodi ukupnu dokumentaciju i evidenciju te vrši zaduživanje i razduživanje dokumentacije.
Član 19.

(Prijava ispita)
(1)    Prijava za polaganje ispita podnosi se Ministarstvu, a kandidat treba da ima prebivalište ili boravište duže od šest mjeseci, a strani državljanin odobreni boravak duži od šest mjeseci u Kantonu Sarajevo.  

(2)    Prijava se podnosi na obrascu V6. koji čini sastavni dio ovog Pravilnika.

(3)    Uz prijavu se prilaže:  

a)    uvjerenje o zdrastvenoj sposobnosti za upravljanje motornim vozilom koje ne smije biti starije od godinu dana,  

b)    potvrdu autoškole o završenom osposobljavanju i provjeri iz poznavanja propisa o sigurnosti saobraćaja na putevima,  

c)    potvrdu autoškole o završenom osposobljavanju i provjeri iz upravljanja motornim vozilom,  

d)    dokaz o plaćenim troškovima za polaganje ispita,  

e)    uvjerenje o položenom ispitu iz pružanja prve pomoći, osim u slučaju kada kandidat ima vozačku dozvolu bilo koje kategorije odnosno potkategorije,  

f)    ovjerena fotokopija vozačke dozvole za kategoriju koju posjeduje,  

g)    dokaz o ispunjavanju uvjeta u pogledu vremena upravljanja motornim vozilom kategorije za koju ima vozačku dozvolu. 
Član 20.

(Mjesto i vrijeme polaganja ispita)
(1)    Ministarstvo utvrđuje da li kandidat ispunjava uvjete propisane Zakonom i ovim Pravilnikom, te određuje mjesto i vrijeme polaganja ispita o čemu obaviještava kandidata i ispitnu komisiju, odnosno ispitivača, najkasnije 3 dana prije datuma polaganja ispita.  

(2)    Ministarstvo je obavezno da kandidatu omogućiti polaganje ispita u roku od 15 dana, od dana prijema prijave za polaganje.  

(3)    Kandidat koji ne položi ispit ima pravo ponovnog polaganja, najranije 8 dana nakon posljednjeg neuspjelog polaganja.  

(4)    Lice kojem je odlukom nadležnog organa izrečena zaštitna mjera zabrane upravljanja motornim vozilom, za kategoriju ili potkategoriju za koju mu je izdata vozačka dozvola, ne može polagati ispit dok traje izrečena zabrana.  

Član 21.

(Nepristupanje, odustajanje, udaljavanje sa ispita)
(1)    Kandidat ima pravo, najkasnije 24 sata prije početka ispita, iz opravdanih razloga odgoditi ispit i bez plaćanja nove naknade pristupiti polaganju ispita u novom terminu.  

(2)    Ukoliko kandidat na vrijeme ne odjavi ispit ili odustane od već započetog ispita, smatraće se da ispit nije položio.  

(3)    Kandidata koji se u toku ispita služi nedozvoljenim sredstvima, komisija će udaljiti sa ispita i smatraće se da nije položio ispit, što se konstatuje zapisnički i ulaže u dokumentaciju kandidata.  


(4) Kandidati iz stava (2) i (3) ovog člana, prilikom ponovnog izlaska na ispit, obavezni su uplatiti troškove ispita.
Član 22.

(Ispitna komisija)
(1)    Komisiju čine predsjednik i određen broj ispitivača, u zavisnosti od broja kandidata koji polažu ispit, koje postavlja Ministar posebnim rješenjem. U zavisnosti od broja polaznih mjesta i broja kandidata Komisija može imati dvije ili više potkomisija.  

(2)   Uslovi za članove komisije iz stava (1) ovog člana propisani su članom 28.  Pravilnika o osposobljavanju za vozača motornih vozila („Službeni glasnik BiH“, broj 15/07).
(3)    Ispit iz propisa o sigurnosti saobraćaja na putevima obavljaju dva ispitivača a ispit iz upravljanja motornim vozilom obavlja jedan ispitivač.  

(4)    U komisiju za ispite vozača motornih vozila ne mogu učestvovati vozači - instruktori vožnje zaposleni ili angažirani u autoškoli.  

(5)    U vozilu, za vrijeme polaganja ispita iz upravljanja motornim vozilom, prisutan je i vozač-instruktor koji je osposobljavao kandidata.  

(6)    U vozilu, za vrijeme polaganja ispita iz upravljanja motornim vozilom, može biti prisutno i lice za nadzor.

Član 23.

(Zapisnik)
(1)    O polaganju ispita vodi se zapisnik koji je štampan integralno sa Prijavom na obrascu V6. koji čini sastavni dio ovog Pravilnika.
(2)    Zapisnik potpisuje predsjednik komisije i ispitivači koji su učestvovali na ispitu.  

Član 24.

 (Ispit iz poznavanja propisa o sigurnosti saobraćaja)
(1)    Prije početka ispita, komisija odnosno ispitivač utvrđuju identitet kandidata na osnovu lične karte, te daju detaljno uputstvo o načinu rješavanja testova i drugim uvjetima na ispitu.  

 
(2)    Ispit iz poznavanja propisa o sigurnosti saobraćaja na putevima polaže se pismeno, putem testa odnosno korištenjem računara, u grupi od najmanje pet a najviše 30 kandidata.  

(3)    Pitanja u testu su vrednovana određenim brojem bodova, zavisno od značaja postavljenog pitanja. Testovi za polaganje ispita sadrže pitanja sa jednim ili više tačnih odgovora.  

(4)    Osim testa i testovnog listića, kandidat na stolu može imati samo sredstvo za pisanje i naočare.  

(5)    Za vrijeme ispita kandidat ne može na testovnom listiću vršiti bilo kakve ispravke, a u slučaju potrebe, na zahtjev kandidata, daje se novi testovni listić, što se konstatuje u zapisniku iz prethodnog člana ovog Pravilnika.  

(5)    Testove za polaganje ispita, su jedinstveni za cijelo područje Bosne i Hercegovine, i donosi ih posebnim rješenjem Ministar

Član 25.

(Trajanje i ocjena ispita)
(1)    Polaganje ispita iz poznavanja propisa o sigurnosti saobraćaja na putevima, traje 50 minuta za kandidate koji polažu ispit za upravljanje motornim vozilom kategorije A, B, i potkategorije A1, B1, odnosno 60 minuta za kandidate koji polažu ispit za upravljanje motornim vozilom kategorije/potkategorije C, C1, C1E, CE, D1, D1E, D, DE.  

(2)    Testovi za A i B kategoriju i potkategoriju A1 i B1sadrže 35 pitanja a testovi za kategorije/potkategorije C, C1, C1E, CE, D1, D1E, D, DE, sadrže 45 pitanja.  

(3)    Kandidat je položio ispit, ako je na osnovu tačnih odgovora postigao najmanje 90% od ukupnog broja mogućih bodova.  

(4)    Ocjenjivanje kandidata vrši se ocjenom "položio" ili "nije položio".  

(5)    Kandidatu koji ne položi ispit, saopćavaju se greške koje je napravio prilikom polaganja ispita.  

Član 26.

(Uvjerenje)
(1)    O položenom ispitu iz poznavanja propisa o sigurnosti saobraćaja na putevima, Ministarstvo izdaje uvjerenje na obrascu V7 koji je sastavni dio ovog Pravilnika.  

(2)    Kandidat koji položi ispit iz propisa o sigurnosti saobraćaja na putevima, ima pravo u narednih godinu dana više puta polagati ispit iz upravljanja motornim vozilom u terminima u skladu sa ovim Pravilnikom.  

(3)    Kandidat koji u roku od godinu dana od uspješnog polaganja ispita  iz poznavanja propisa o sigurnosti saobraćaja na putevima ne položi ispit iz upravljanja motornim vozilom, obavezan je ponovo polagati ispita  iz poznavanja propisa o sigurnosti saobraćaja na putevima.

Član 27.

(Provjera poznavanja propisa o sigurnosti saobraćaja na putevima)
(1)    Provjera poznavanja propisa o sigurnosti saobraćaja na putevima obavlja se u skladu sa Zakonom i ovim Pravilnikom, pismeno a po programu polaganja ispita za vozače motornih vozila.  

(2)    Provjera se obavlja i za vozača kojeg nadležni organ, kod koga se vodi u evidenciji, uputi na provjeru, kao i za vozača bicikla sa motorom, traktora, trolejbusa, radnih mašina i motokultivatora.  

(3)    O rezultatima provjere Ministarstvo izdaje potvrdu na obrascu V8 koji je sastavni dio ovog Pravilnika. 
Član 28.

(Ispit iz upravljanja motornim vozilom)
(1)    Kandidat prijavljuje polaganje ispita iz upravljanja motornim vozilom, nakon položenog ispita iz poznavanja propisa o sigurnosti saobraćaja na putevima, pružanja prve pomoći te po okončanju osposobljavanja iz upravljanja motornim vozilom.
(2)    Prije početka ispita, komisija odnosno ispitivač utvrđuju identitet kandidata na osnovu lične karte, te daju odgovarajuća uputstvo.  

(3)    Prije početka ispita, ispitivač daje upute o načinu provođenju ispita i od kandidata traži izjašnjenje da li želi da mu se greške saopćavaju u toku ili nakon završetka ispita.  

(4)    Na ispitu iz upravljanja motornim vozilom ispitivač je dužan evidentirati i unijeti u zapisnik sve eliminacione greške kandidata i greške koje se kumuliraju u skladu sa članom 39.  Pravilnika o osposobljavanju za vozača motornih vozila („Službeni glasnik BiH“, broj 15/07).
Član 29.

(Uvjeti u kojima se obavlja ispit)
(1)    Kandidat sve radnje u toku ispita prilagođava uvjetima u kojima se ispit provodi i vozi tako da ne ugrožava ostale učesnike u saobraćaju.  

(2)    Ispit se ne može obavljati na vozilu koje nije tehnički ispravno i koje nema duple komande.  

(3)    Ispit neće početi ako je kandidat pod uticajem alkohola, opojnih droga i lijekova koji se ne smiju upotrebljavati prije ili za vrijeme vožnje, umoran, bolestan ili takvog psihofizičkog stanja da nije sposoban sigurno upravljati vozilom ili ako provođenje ispita ometa neko drugo lice.  

(3)    U slučaju iz stava 3. ovog člana, smatrat će se da kandidat nije pristupio ispitu.
  
Član 30.

(Naknade)
(1) U skladu sa članom 38. Pravilnika o osposobljavanju za vozača motornih vozila („Službeni glasnik BiH“, broj 15/07), utvrđuje se jedinstvena cijena naknada troškova za polaganje ispita za vozača motornih vozila, po kandidatu kako slijedi:

· Ispit iz poznavanja propisa o sigurnosti saobraćaja na putevima ............................ 50 KM.

· Ispit iz upravljanja motornim vozilom:

a) A, A1, B i B1 kategorija/potkategorija .................................................... 60 KM.

b) BE, C, C1 kategorija/potkategorija .......................................................... 70 KM.

c) D, D1 kategorija/potkategorija ................................................................. 80 KM.

d) CE, C1E, DE, D1E kategorija/potkategorija ............................................ 90 KM.

U navedene cijene uračunat je porez na dodatnu vrijednost. 

(2)    Visinu naknade za vozača-instruktora, za učešće na ispitu i korištenje vozila za ispit, utvrđuje autoškola.  

Član 31.

(Tok ispita)
(1)    Za vrijeme polaganja ispita iz upravljanja motornim vozilom, u vozilu se nalaze kandidat, ispitivač i vozač-instruktor, na sjedištu sa kojeg ima pristup duplim komandama i koji ne utiče na obavljanje radnji kandidata, osim u slučaju objektivnog ugrožavanja sigurnosti saobraćaja.  

(2)    Tokom ispita ispitivač utvrđuje da li je kandidat stekao potrebno znanje i vještine za sigurno i samostalno upravljanje vozilom u datim saobraćajnim uvjetima u skladu sa  članom 39.  Pravilnika o osposobljavanju za vozača motornih vozila („Službeni glasnik BiH“, broj 15/07). 

(3)    Ako se za vrijeme polaganja ispita dogodi saobraćajna nezgoda ili vozilo na kome se polaže ispit postane tehnički neispravno, ispitivač prekida ispit, a ispit se nastavlja u narednom ispitnom terminu, a ukoliko su prethodni uslovi nastali krivicom kandidata, smatrat će se da kandidat nije položio ispit. 
Član 32.

(Trajanje ispita, uslovi i uvjerenje o položenom ispitu)
(1)    Vrijeme trajanja ispita iz upravljanja motornim vozilom za kategoriju A i B je najmanje 25 minuta a za ostale kategorije je najmanje 35 minuta.  

(2)    Kandidatu koji položi ispit izdaje se uvjerenje na obrascu V9., koji je sastavni dio ovog Pravilnika.

 
(3)    Kandidat koji ne položi ispit iz upravljanja motornim vozilom nakon četiri pokušaja, polaže ispit pred komisijom od dva ispitivača.  

(4)    Ukoliko i tada ne položi ispit upućuje se u autoškolu, na dodatno osposobljavanje.  

(5)    Ostali uslovi u vezi sa polaganjem ispita iz upravljanja motornim vozilom su u skladu sa  čl. 43., 44. i 45.  Pravilnika o osposobljavanju za vozača motornih vozila („Službeni glasnik BiH“, broj 15/07).
Član 33.

(Prigovori i žalbe)
(1)    Kandidat ima pravo prigovora na način ispitivanja i ponašanja ispitivača za vrijeme ispita, odmah po završetku ispita, o čemu odlučuje predsjednik i ispitivač sa ispita, u roku od tri dana. Prigovor se podnosi pismeno uz obavezno navođenje razloga prigovora. 

(2)    Kandidat ima pravo žalbe na uvjete pod kojima je proveden ispit, Ministarstvu, u roku od 8 dana od polaganja ispita.  

(3)    O žalbi odlučuje Ministar i u slučaju da donese odluku da je žalbe iz stava 2. ovog člana osnovana, ispit se polaže pred dva ispitivača, bez plaćanja nove naknade za polaganje ispita. Odluka komisije od dva ispitivača je konačna.

  

Član 34.

(Vođenje evidencije)
(1)    Ministarstvo vodi evidenciju o polaganju vozačkih ispita i to:  

a)    Registar polaganja ispita za vozače motornih vozila na obrascu V10., koji je sastavni dio ovog Pravilnika;  

b)    Registar provjere poznavanja propisa o sigurnosti saobraćaja na putevima, za vozače upućene na provjeru od strane nadležnog organa na obrascu V10a., koji je sastavni dio ovog Pravilnika;  

c)    Registar provjere propisa o sigurnosti saobraćaja na putevima za vozače bicikla sa motorom, traktora, trolejbusa, motokultivatora i radnih mašina na obrascu V10b., koji je sastavni dio ovog Pravilnika.

(2)    Registri se zaključuju na kraju svake kalendarske godine i čuvaju se kao dokument trajne vrijednosti.  

(3)    Podaci o polaganju ispita objavljuju se na Web stranici Ministarstva u januaru mjesecu za prethodnu kalendarsku godinu

Član 35.

(Potrebni uvjeti)
(1)    Ministarstvo obezbjeđuje odgovarajuće uslove koji u pogledu materijalno tehničkih sredstava osiguravaju kvalitetno provođenje ispita u skladu sa čl. 48., 49. i 50.  Pravilnika o osposobljavanju za vozača motornih vozila („Službeni glasnik BiH“, broj 15/07)..  

(2)    Prostor za provođenje teoretskog dijela ispita ne može biti u prostorijama autoškole ili organizacije koja u svom sastavu ima autoškolu.  

(3)    Ministar obrazovanja i nauke u saradnji sa ministrom unutrašnjih poslova, posebnim aktom koji je sastavni dio ovog Pravilnika, utvrđuje ispitna mjesta i relacije za polaganje ispita za vozača motornih vozila iz upravljanja motornim vozilom u skladu sa članom 50.  Pravilnika o osposobljavanju za vozača motornih vozila („Službeni glasnik BiH“, broj 15/07).
Član 36.

(Autoškole)
(1)    Autoškola koja obavlja osposobljavanje kandidata iz poznavanja propisa o sigurnosti saobraćaja na putevima i iz upravljanja motornim vozilom ili obavlja samo jedan vid osposobljavanja, odnosno koja želi da se registruje za ove poslove, potrebno je da ispunjava odgovarajuće uslove koji u pogledu kadrovskih i materijalno tehničkih sredstava osiguravaju kvalitetno provođenje osposobljavanja u skladu sa čl. 51. do 60.  Pravilnika o osposobljavanju za vozača motornih vozila („Službeni glasnik BiH“, broj 15/07).
(2) Na ime troškova za utvrđivanje uslova rada i verifikaciju autoškola, kao i registraciju iste kod ovog Ministarstva utvrđuju se iznosi kako slijedi:

a) registracija za poslove osposobljavanja iz poznavanja propisa o sigurnosti saobraćaja na putevima ................................................................................... 300 KM 

b) za poslove osposobljavanja iz upravljanja motornim vozilom A i B kategorije i odgovarajućih potkategorija ............................................................................ 700 KM

Za svaku narednu kategoriju i odgovarajuće potkategorije dodatno  50 KM.

c) za poslove osposobljavanja iz poznavanja propisa o sigurnosti saobraćaja na putevima i upravljanja motornim vozilom A i B kategorije i odgovarajućih potkategorija ...............................................................................................  1.000 KM

Za svaku narednu kategoriju i odgovarajuće potkategorije dodatno 50 KM.

  

Član 37.

(Reverifikacija uvjeta rada postojećih autoškola)
(1) Postojeće autoškole, registrovane kod nadležnog organa prema prethodno važećim propisima za ovu oblast, su dužne da do kraja 2007. godine, izvrše reverifikaciju uvjeta rada autoškola, pripreme nastavne planove i programe za osposobljavanje kandidata za vozače motornih vozila, u skladu sa ovim Pravilnikom, Pravilnikom o osposobljavanju za vozača motornih vozila („Službeni glasnik BiH“, broj 15/07) i Zakonom o osnovama bezbjednosti saobraćaja na putevima u Bosni i Hercegovini („Službeni glasnik BiH“, broj 6/06).  

(2) Auto škole iz prethodnog stava, ukoliko žele nastaviti sa radom, obavezne su podnijeti zahtjev za reverifikaciju u skladu sa članom 64. navedenog Pravilnika.

(3) Uz zahtjev za reverifikaciju obavezno je navesti da li se autoškola namjerava registrovati za poslove osposobljavanja iz poznavanja propisa o sigurnosti saobraćaja na putevima i upravljanja motornim vozilom (Član 54. i 55. Pravilnika o osposobljavanju za vozača motornih vozila) ili samo za poslove osposobljavanja iz upravljanja motornim vozilom uz ugovor sa autoškolom koja će za nju obavljati teoretski dio nastave (Član 54. i 56. Pravilnika o osposobljavanju za vozača motornih vozila) ili samo za poslove osposobljavanja iz poznavanja propisa o sigurnosti saobraćaja na putevima (Član 55. Pravilnika).

(4) U zahtjevu je takođe potrebno navesti sve podatke u vezi sa prostorom, opremom i motornim vozilima koji su u funkciji osposobljavanja za vozače motornih vozila, i to onim redom kako je to dato u članovima 54., 55. i 56. Pravilnika o osposobljavanju za vozača motornih vozila („Službeni glasnik BiH“, broj 15/07), a u odnosu na poslove iz prethodnog stava za koje se opredijelila autoškola. 

(5) Nakon prispijeća zahtjeva autoškola će biti blagovremeno obaviještena o terminima izlaska referentne komisije za utvrđivanje uslova i reverifikaciju autoškole, koju će tu svrhu imenovati ministar.      

(6) Na ime troškova za reverifikaciju uslova rada autoškola i registracije iste kod ovog Ministarstva utvrđuju se iznosi kako slijedi:

a) registracija za poslove osposobljavanja iz poznavanja propisa o sigurnosti saobraćaja na putevima ................................................................................... 300 KM 

b) za poslove osposobljavanja iz upravljanja motornim vozilom A i B kategorije i odgovarajućih potkategorija ............................................................................ 700 KM

Za svaku narednu kategoriju i odgovarajuće potkategorije dodatno  50 KM.

c) za poslove osposobljavanja iz poznavanja propisa o sigurnosti saobraćaja na putevima i upravljanja motornim vozilom A i B kategorije i odgovarajućih potkategorija ...............................................................................................  1.000 KM

Za svaku narednu kategoriju i odgovarajuće potkategorije dodatno 50 KM.

Član 38.
(Naknade za članove komisije)
(1) Naknade članovima ispitne komisije za obavljene poslove po rješenju iz člana 18. ovog Pravilnika, utvrđuju se kako slijedi:

· Predsjedniku ispitne komisije - 3 KM po kandidatu.
· Koordinatoru u radu svih komisija 1,5 KM po kandidatu

· Poznavanje propisa o sigurnosti saobraćaja na putevima - 5 KM po kandidatu, 
· Upravljanje motornim vozilom A i B kategorije i odgovarajućih potkategorija - 15 KM po kandidatu. 

· Upravljanje motornim vozilom C i D kategorije i odgovarajućih potkategorija - 20 KM po kandidatu. 

· Vođenje dokumentacije i evidencije 1,5 KM po kandidatu. 

· Finansijsko administriranje – 1 KM po kandidatu. 

Utvrđivanje uslova za kandidata, raspored polaganja i evidenciju o održanim ispitima relevantnu za obračun troškova, vodi koordinator u saradnji sa predsjedncima komisije i licem zaduženim za vođenje dokumentacije i evidencije i dostavlja ga odgovarajućoj službi Ministarstva na realizaciju.
(2) Naknade članovima komisije za obavljene poslove po rješenju iz člana 36. i 37. ovog Pravilnika, utvrđuju se kako slijedi:

· Predsjedniku komisije - 60 KM po jednom izlasku komisije.

· Članovima komisije - 50 KM po jednom izlasku komisije.

· Finansijsko administriranje – 10 KM po izlasku. 

Raspored i evidenciju o izlascima relevantnu za obračun troškova, vodi predsjednik komisije i dostavlja odgovarajućoj službi Ministarstva na realizaciju.
Član 39.

(Uplata troškova)
Uplata troškova iz čl. 30., 36. i 37.  vrši se na Transakcijski račun Budžeta Kantona Sarajevo broj 1291011000088531 sa naznakom:

Vrsta prihoda: 722631; Šifra opštine 077; Budžetska organizacija 2101001; sa odgovarajućom naznakom (član 30.- Troškovi za polaganje ispita za vozača motornih vozila; član 36. Troškovi verifikacija uvjeta rada autoškole; član 36. Troškovi reverifikacija uvjeta rada postojećih autoškola)
PRELAZNE ODREDBE
Član 40.

(Započeto osposobljavanje)
Kandidati koji su započeli osposobljavanje za vozača motornih vozila, prije stupanja na snagu ovog Pravilnika, završiće osposobljavanje u skladu sa tada važećim propisima.  

Kandidati iz prethodnog stava će polagati ispit iz propisa o bezbjednosti saobraćaja na putevima prema Testovima koji su važili do dana stupanja na snagu ovog Pravilnika. 
 Ispite će provoditi komisija sastavljena u skladu sa članom 22. stav 3. ovog pravilnika koja će provodite ispite od dana stupanja na snagu ovog pravilnike

Ispitna komisija sastavljena u skladu sa članom 22. stav 3. će provoditi ispite počevši od 01.11.2007. godine.

Autoškole koje obučavaju kandidate iz stava 1. ovog člana će koristiti knjižice kandidata za vozača motornog vozila – dnevnik osposobljavanja i dnevnik rada vozača instruktora po kojima su i započeli osposobljavanje do kraja obuke.

Cijene ispita iz člana 30. ovog Pravilnikom primjenjivat će se za sve kandidate počevši od 01.11.2007. godine.
Član 41.
(Stupanje na snagu)
Ovaj Pravilnik stupa na snagu danom donošenja, a primijenjivat će se od 01.11.2007. godine i bit će objavljen u Službenim novinama Kantona Sarajevo.

Broj: 11-01-02-7690-28/07
Datum:  03.09.2007. godine
                     M I N I S T A R

                                                                                                          Mr. Safet Kešo

(4)    Dnevnik o izvođenju nastave iz propisa o sigurnosti saobraćaja na putevima dat je na obrascu  V1. koji čini sastavni dio ovog Pravilnika.  
Član 8.

(Provjera poznavanja propisa o sigurnosti saobraćaja na putevima)
(1)    Nakon završenog osposobljavanja iz poznavanja propisa o sigurnosti saobraćaja na putevima, autoškola je dužna obaviti provjeru osposobljenosti kandidata, putem testiranja.  

(2)    O završenom osposobljavanju i provjeri iz poznavanja propisa o sigurnosti saobraćaja na putevima, autoškola kandidatu izdaje potvrdu na obrascu V2. koji čini sastavni dio ovog Pravilnika.  

Član 13.

(Provjera osposobljenosti iz upravljanja motornim vozilom)
(1)    Nakon završenog osposobljavanja iz upravljanja motornim vozilom, autoškola obavlja praktičnu provjeru osposobljenosti kandidata za upravljanje motornim vozilom.  

(2)    O završenom osposobljavanju i provjeri iz upravljanja motornim vozilom autoškola izdaje potvrdu na obrascu V3. koji čini sastavni dio ovog Pravilnika.
Član 14.
(Obaveze vozača-instruktora)
(1)    Osposobljavanje za upravljanje motornim vozilom obavlja vozač-instruktor, u skladu sa Zakonom, ovim Pravilnikom i drugim propisima.  
(2)    U dnevniku rada vozača-instruktora prilikom osposobljavanja iz upravljanja motornim vozilom instruktor je obavezan da redovno upisuje časove obuke po nastavnim jedinicama za svakog kandidata.  
(3)    Dnevnik rada vozača-instruktora iz upravljanja motornim vozilom štampa se na formatu A5 i dat je na obrascu V4. koji čini sastavni dio ovog Pravilnika.
Član 15.
(Dokumentacija u vozilu)
(1)    U vozilu za vrijeme osposobljavanja kandidata, vozač-instruktor ima i na zahtjev ovlaštenog službenog lica pokazuje slijedeću dokumentaciju:  
a)  ljekarsko uvjerenje kandidata koji se osposobljava;  
b)  uvjerenje o položenom ispitu iz poznavanja propisa o sigurnosti saobraćaja na putevima, kandidata,  
c)   knjižicu kandidata i  
d)   dnevnik rada vozača-instruktora.  
(2)    Knjižica kandidata štampa se na formatu A5 i dat je na obrascu V5. koji čini sastavni dio ovog Pravilnika.

Član 19.

 (Prijava ispita)
(1)    Prijava za polaganje ispita podnosi se Ministarstvu, a kandidat treba da ima prebivalište ili boravište duže od šest mjeseci, a strani državljanin odobreni boravak duži od šest mjeseci u Kantonu sarajevo.  

(2)    Prijava se podnosi na obrascu V6. koji čini sastavni dio ovog Pravilnika.

Član 26.

(Uvjerenje)
(1)    O položenom ispitu iz poznavanja propisa o sigurnosti saobraćaja na putevima, Ministarstvo izdaje uvjerenje na obrascu V7 koji je sastavni dio ovog Pravilnika.  

Član 27.

(Provjera poznavanja propisa o sigurnosti saobraćaja na putevima)
(1)    Provjera poznavanja propisa o sigurnosti saobraćaja na putevima obavlja se u skladu sa Zakonom i ovim Pravilnikom, pismeno a po programu polaganja ispita za vozače motornih vozila.  

(2)    Provjera se obavlja i za vozača kojeg nadležni organ, kod koga se vodi u evidenciji, uputi na provjeru, kao i za vozača bicikla sa motorom, traktora, trolejbusa, radnih mašina i motokultivatora.  

(3)    O rezultatima provjere Ministarstvo izdaje potvrdu na obrascu V8 koji je sastavni dio ovog Pravilnika. 
Član 32.

(Trajanje ispita, uslovi i uvjerenje o položenom ispitu)
(1)    Vrijeme trajanja ispita iz upravljanja motornim vozilom za kategoriju A i B je najmanje 25 minuta a za ostale kategorije je najmanje 35 minuta.  

(2)    Kandidatu koji položi ispit izdaje se uvjerenje na obrascu V9., koji je sastavni dio ovog Pravilnika.

Član 34.

(Vođenje evidencije)
(1)    Ministarstvo vodi evidenciju o polaganju vozačkih ispita i to:  

a)    Registar polaganja ispita za vozače motornih vozila na obrascu V10., koji je sastavni dio ovog Pravilnika;  

b)    Registar provjere poznavanja propisa o sigurnosti saobraćaja na putevima, za vozače upućene na provjeru od strane nadležnog organa na obrascu V10a., koji je sastavni dio ovog Pravilnika;  

c)    Registar provjere propisa o sigurnosti saobraćaja na putevima za vozače bicikla sa motorom, traktora, trolejbusa, motokultivatora i radnih mašina na obrascu V10b., koji je sastavni dio ovog Pravilnika.

